
SHUKUR XOLMIRZAYEYV HIKOYALARIDA TABIAT VA INSON
MUNOSABATLARINING BADITY TALQINI

vo ’nalishi 2-bosqich talabasi

Anotatsiya. Shukur Xolmirzayev XX asr o‘zbek adabiyotining rivojlanishiga
katta hissa qo‘shgan taniqli yozuvchidir. U o‘zining yuksak badiiy mahorat bilan
yaratilgan betakror nasri bilan o‘zbek xalqi ma'naviyatining yuksalishida o‘ziga xos
o‘ringa ega. Sh.Xolmirzayev J.London, E.Xeminguey, S.Tompson kabi jahonning
mashhur yozuvchilari gatorida tabiat mavzusida takrorlanmas asarlar yaratdiki, bu
yozuvchi ijodining alohida bo‘rtib ko‘rinib turuvchi bir girrasidir. Maqolada Shukur
Xolmirzayevning hikoyachilikdagi badily mahorati uning tabiat va inson
munosabatlari aks etgan hikoyalari orqali tadqiq etilgan.

Kalit so’zlar. Shukur Xolmirzayev, Boysun, Surxon eli, o‘zbek, tabiat va
inson, hikoya, shafqatsizlik, ijodiy prinsip.

Kirish. O‘zbekiston xalq yozuvchisi, Hamza nomidagi Respublika Davlat
mukofoti sovrindori, "Mehnat shuhrati" ordeni sohibi Shukur Xolmirzayev o‘zining
rang-barang va sermazmun ijodi bilan hozirgi o‘zbek adabiyoti taraqqiyotining
gullab-yashnashiga, yangi rivojlanish bosqichiga ko‘tarishga samarali hissa
qo‘shgan zabardast adibdir. XX asr o‘zbek nasrining 60-70 yillardan keyingi
taraqqiyotini bu o‘ziga xos yozuvchi jjodisiz tasavvur qilish qiyin. Yozuvchi jjodida
tasvir prinsiplarining paydo bo‘lishi, shakllanishi, o‘ziga xos tarzda namoyon
bo‘lishi avvalo adabiyotga olib kirilgan hayot materialining mazmundorligi, rang-
barangligi, takrorlanmasligi bilan bog‘liqgdir. Shukur Xolmirzayev «adabiyotga
Surxon koloritini - o‘zi tug‘ilib o‘sgan Boysun tog‘larining manzaralarini,

surxondaryoliklar hayotini, udumlarini, betakror so‘zlash tarzini - dialektini olib

https:// journalss.org/index.php/luch/ 24 Yacmo-64_ Tom-3 _Mapm-2026



https://scientific-jl.com/luch/

ISSN:
3030-3680

JAVYUIITHE HHTE/VIEKTYAJIBHBIE HCC/IE/OBAHUA

kirdi» [1]. Bu xususiyat ko‘proq yozuvchining milliy - mahalliy koloritga boy
bo‘lgan hikoyalarida ko‘zga tashlanadi.

Asosiy qism. Shukur Xolmirzayev ijodining ma'lum bir qismini tabiat va inson
munosabatlarini badiiy tadqiq etishga bag‘ishladi. Bu munosabatlar haqida adibniig
0°zi iqror tarzida yozgan ushbu so‘zlaridan ham anglash mumkin: «Men Boysun
rayonida tug‘ilganman. Boysun - tog‘lik joy. O‘n ikki yoshimda o‘zim yolg‘iz miltiq
ko‘tarib ovga chiqib ketardim. So‘ngra, bu yerda yashirishning hojati yo‘q:
qaysarroq edim... Lekin bitta narsani yaxshi ko‘rardim: masalaning mohiyatini
tushunishni» Bu so‘zlardan anglashiladiki, 70-yillarning boshlarida, ya'ni ijodiy
prinsiplari hali to‘la shakllanib ulgurmagan paytda yosh yozuvchi voqyelikni badiiy
idrok etish yo‘llarini o‘rgana boshladi. U inson hayotini, yashash tarzini, abadiy
tiriklik maibaini tabiat bilan uyg‘unlikda, bog‘liglikda, birlikda deb biladi. Bu
xulosaga u hozirgi Surxon elining olis avlod-ajdodi bo‘lmish qadimgi baqtriyaliklar
hayoti tarzini kuzatish asnosida keladi, bu o‘lkaning ko‘hna ibtidoiy xalqlari dastlab
tabiatga sig‘inishganini, uni ulug‘ bir ne'mat sifatida qadrlashganini anglaydi.
Yomg‘ir yog‘may qurg‘oqchilik bo‘lgan paytda ko‘kdan yomg‘ir tilab qo‘shiq
aytishlar, bahorning birinchi darakchisi bo‘lmish boychechak chiqishi bilan
bolalarning uyma-uy yurib xabar berishlari va gariyalarning eson-omon bahorni
qarshilaganlari bois ko‘zlariga giyohni surib, tavof qilishlari, Navro‘z quvonchlari
o‘sha gadim davrlardan to hozirgacha, aynigsa, Surxondaryoda saglanib qolganligi,
yozuvchining bolalik xotiralarini ham band etgani sezilib turadi. Yozuvchi
bolaligida eshitgan qadimgi afsonalar mazmunida ham inson va tabiat o‘rtasidagi
uyg‘unlikda katta ma'no yashiringanini anglaydi: «Momomning Tiniqoy kampir
haqida aytgan ertagining mazmunini keyinchalik chaqishga urinib ko‘rdim...
Shundan keyin mening tabiatga - jonivorlar, parrandalar, hatto yirtqich hayvonlarga
ham munosabatim o‘zgarib ketib, ularni o‘zimga qandaydir garindosh deb biladigan
bo‘ldim. Gap shunda ekanki, ibtidoiy odamlar o‘zlarini tabiatdan ajratmagan, balki

uning bir bo‘lagi, uzluksiz bir bo‘lagi, deb bilganlar. Shuning uchun ular tabiatdagi

har bir giyoh, har bir jonli jonivorda ham til bor, ular ham odamzodga o‘xshaydi,
deb o‘ylaganlar. Shuning uchun hayvonlarning odamlarga yordami yoxud
odamlarning hayvonlar bilan do‘stligi haqida afsonalar to‘gishgany.
Sh.Xolmirzayev «Tiniqoyning «ayiq eri» hasratida aytadigan qo‘shig‘i mazmunida
ham insonning tabiatga yaqinligi ifodalanganini ko‘radi. Sh.Xolmirzayev jahonning
mashhur yozuvchilari qatorida, ularga bo‘ylasha oladigan darajada tabiat mavzusida
takrorlanmas asarlar yaratdiki, bu yozuvchi ijodining alohida bo‘rtib ko‘rinib
turuvchi bir qirrasidir. Mana shu sababdan ham katga imkoniyati tufayli tabiat
qonunlari, hayvonlarning yashash tarzlari, har bir giyohning o‘ziga xos xususiyatlari
haqida puxta bilimga ega. Bu jihatdan J.London, E.Xeminguey, S.Tompson
asarlarining yozuvchi ijodiga ta'siri ham kattadir.

«Kulgan bilan kuldirgan» (1972) hikoyasida Shukur Xolmirzayev vatan
go‘zalligi, boyligi, umuman, tabiatga befarq bo‘lmagan, uni sevuvchi kishilarni
tashvishga solayotgan - tabiat boyliklarini asrash masalasini ilgari suradi va bu
masalaning mohiyatini oddiy bir voqyea tasviri orqali ko‘rsatadi. «Kulgan bilan
kuldirgan» hikoyasida bosh gahramon tog‘dagi kakliklar haqida qayg‘uradi, bir-ikki
qushni emas, umuman, hududdagi barcha qushlarni qahraton ayozdan omon chiqarib
olish g‘amini yeydi. «Jarga uchgai odam»da esa o‘zi tabiat va uni asrash xususida
film yaratmoqchi bo‘lgan kinorejissyor butun boshli ayigni o‘ldirib ikki bolasini
yetim qgilgani uchun tegishli tashkilotlar tomonidan emas, oddiy bir tabiat jonkuyari
qo‘lidai ayovsiz jazolanadi.

Sh.Xolmirzayevning inson va tabiat mavzusiga bag‘ishlangan
hikoyalarining bir qismida tabiatning maftunkor go‘zalligi aks ettirilsa, boshqalarida
tabiatga yovuzlarcha munosabat, uni talon-taroj qilishlar qoralanadi. Mana shu
keyingi hikoyalarida yozuvchi tabiat hodisalaridan «sovuq tasvirlar» topadi va
muayyai badity g‘oyani ifoda qilish maqgsadida o‘rinli foydalanadi. Masalan:
havoning tundligi, osmonni past tushgan qora bulutlar qoplab olishi, guvillab kuchli

shamol esishi, chumchugqlarniig chirqillashi, bo‘rining uvlagani, qor uchqunlarining

deraza oynasiga shitirlab wurilishi, quyunning qorlarni to‘zg‘itib o‘ynashi,
"bo‘ronning qori qalin betlarini yalab -supurib" ketishi odamning kayfiyatiga yomon
ta'sir qiladi. Bu tasvirlar hikoyalardagi gahramon xarakterini yoritib beruvchi
vositalar, xolos.

Xulosa . Sh.Xolmirzaev asarlarini 0‘qib, so‘ng yozuvchi voyaga yetgan
Surxon vohasiga, Boysun tog‘lariga, bepoyon dashtlariga qadami tushgan kishi
undagi manzara, rangbaranglikni ko‘radi, ajib ohanglarni eshitadi, ularning hammasi
ana shu yuragida hayot, tiriklik «tepib turgan» tabiatning «issig» bag‘ridan
olinganini baralla sezadi. Shukur Xolmirzaevning o‘zi hayotni teran anglagan,
insoniyat ruhiyatidagi o‘zgarishni seza oladigan inson edi. Shuning uchun ham u
asarlarida tabiat qonuniyatlari asosida ish ko‘radi, bu tabiiylik hyech gachon
buzilmasligi kerakligi, buzilgan taqdirda katta falokatlar, fojialar keltirib chiqarishi
mumkinligi haqidagi xulosalar chigaradi. Shukur Xolmirzaev adabiyotga Surxon
tabiati, havosini olib kirgan yozuvchi. Olib kirganda ham betakror uslubda zavq
bilan ifodalay oldi. Ana shundan, u o‘zbek hikoyanavisligida o‘ziga xos mustahkam
cho‘qqi yaratdi. Aynigsa, “Zov ostida adashuv” hikoyasini nafis so‘z ila yaratilgan
san'at asari deyish to‘g‘ri bo‘ladi. Bundan tashqari, “Omon ovchining o‘limi”,
“Bandi burgut”, “Ot o‘g‘risi” singari hikoyalari orqali Shukur Xolmirzaev o‘zbek

hikoyachiligida o°‘ziga xos maktab barpo etdi.

